
KOMUNIKATË SHTYPI 
 

Kiber-klasa e parë në Maqedoni hapet për punë  
 
Qeveria e SHBA-ve, Ministria për Arsim dhe shkencë e Maqedonisë dhe Universiteti i 
Evropës Juglindore  (UEJL) po punojnë së bashku në paraqitjen e një ere të re të 
mësimit në distancë.  
 
Si rezultat i kësaj, studentët në Gostivar së shpejti do të kenë mundësi të dëgjojnë ligjëratat në 
UEJL-Tetovë pa pasur nevojë që të largohen nga shkolla e tyre. Kjo është për shkak se 
Gostivari tani është vendi i kiber-klasës së parë, e cila është e lidhur me laboratorin multi medial 
të UEJL-it në Tetovë duke përdorur lidhje të Polikom-it. Lidhja e Polikom-it është forma e 
avancuar  e video konferencës dhe është pjesë standarde e kompletit të veglave arsimore në 
SHBA dhe gjetiu.   
 
 “Përmes këtij projekti, studentët në Gostivar dhe profesorët në UEJL do të jenë në gjendje të 
bisedojnë dhe shohin njëri tjetrin në kohë reale, duke  bërë të mundshëm kështu mësimin në 
distancë,” tha Tim Doni, Drejtor i përkohshëm i Misionit të USAID-it.   
 
Kiber-klasa është pjesë e programit për lidhje të Arsimit të lartë (HELP), i cili është i zbatuar nga 
Universiteti i Indianës. Ky program përqendrohet në këto fusha kyçe: programe për studentë; 
trajnim dhe përmirësim të stafit; përmirësim të aftësisë për njohje të gjuhës anglezë të  
instruktorëve; përdorim të teknologjisë në klasë; dhe zhvillim të programeve të tërthorta të cilat 
përforcojnë dhe fuqizojnë programet individuale të fakulteteve.  
 
Projekti është i financuar nga Populli amerikan përmes Agjencisë për Zhvillim Ndërkombëtar të 
Shteteve të bashkuara të Amerikës (USAID). USAID është pjesë e Misionit në Maqedoni. 
 

SHËNIM PËR REDAKTORËT: 

Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 20 projekte me vlerë prej 30 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë nisma për përshpejtimin e rritjes 
ekonomike, zhvillim të institucioneve demokratike dhe arsimimin e qytetarëve për një ekonomi 
moderne. USAID siguron ndihmë  humanitare në më shumë se 100 shtete. Për më tepër 
informata vizitoni http://macedonia.usaid.gov.  

 


